
Annotatsiya. Suv taqchilligida tashlama suvlaridan foydalib, ekin yetishtirishni davrni o’zi 

taqozzo etib kelmoqda. Ilmiy izlanishlar doirasida  Buxoro viloyati Buxoro shahridan 

chiqadigan chiqindi (oqova) suvlaridan foydalanib beda ekinini sugʼorish tartiblarini ishlab 

chiqishda 3 yillik ilmiy – amaliy tadqiqot ishlari olib borilib, natijalari yoritilgan. Eng maqbul 

variant tuproq oldi namligi chegaralangan dala nam sigʼimi (ChDNS) ga nisbatan 80% bo’lgan 

variant. Yangi ochilgan oʼtloqi-allyuvial Buxoro viloyati tuproqlarida sugʼorish me’yori  2020 

yilda sug’orish oldi tuproq  namligi ChDNS ga nisbatan 70 % bo’lganda - 4536 m3/ga, ChDNS 

ga nisbatan 80 %  bo’lganda esa  - 4173 m3/ga tashkil qildi.  Sug’orish tartibiga  asosan  

bedaning hosildorligi ho’l holatida tuproq oldi namligi ChDNS ga nisbatan 70 %  bo’lganda  1- 

variantda 195 s/ga, 2- variantda 173 s/gani, tuproq oldi namligi ChDNS ga nisbatan 80 %  

bo’lganda  1- variantda 384 s/ga, 2- variantda 342 s/gani tashkil etdi. 

Kalit soʼzlar: oqova suvlar, sug’orish  muddati, solishtirma massasi, sugʼorish rejimi 

(meʼyori), mavsumiy sugʼorish, hosildorlik, beda. 

 

Kirish. O’zbekiston Respublikasi Prezidentining 17.06.2019 yil  5742 – Pf   “Qishloq 

xo'jaligida yer  va suv resurslaridan samarali  foydalanish  chora-tadbirlari” to'g'risidagi 

farmoniga asosan qo’shimcha  suv zaxiralaridan  unumli  foydalanish  bo’yicha ko’plab  ishlar  

amalga oshirilib kelinmoqda. Hozirgi vaqtlarda ko'plab davlatlar zamonaviy va suv tejovchi 

texnologiyalar  asosida  sug'orish  ishlarini  amalga  oshirishmoqda[1]. O'zbekiston hududida 

1 gektar yerga ishlov  berishda 12-14 ming3/m suv sarflanadi. Lekin ayrim davlatlarda, misol 

uchun Isroilda gektariga atigi 5 ming3/m suv ishlatiladi[3.4.5.6]. So'nggi yilllarda qishloq 

xo'jaligi ekinlaridan yuqori va sifatli mahsulot olish, yerlarning meliorativ holatini yanada 

yaxshilash, suv resusrlaridan to'g'ri va samarali foydalanish  uchun bir qancha chora-tadbirlar 

ishlab chiqilib amalga oshirilmoqda. Sug'orma dehqonchilikda suv resurslaridan unumli 

foydalanish bugungi kunning global muammolaridan biridir.  Bunga sabab suv manbasining 

cheksiz emasligidir. Suv taqchil mintaqalarda kollektor – zovur hamda oqova suvlar tarkibini 

o'rganib undan  foydalanishga ijozat berilgan [7.8.9]. Oqova suvlar  hamda  kollektor – zovur 

suvlari tarkibida  zararli moddalar bilan  birgalikda  foydali  moddalar ham mavjuddir. 

Metod. Akademik V.R.Vilyams  tomonidan  olamshumul qonun yaratilgan bo’lib, bu  

quyidagicha ta’riflanadi: - O’simliklarning yashash sharoitlariga  yorug’lik, issiqlik, havo, suv  

va ozuqa moddalar kiradi. Yorug’lik, issiqlik, havo kosmik (koinot) omillari hisoblanadi va 

qisman inson tomonidan boshqariladi. Suv va ozuqa moddalar o’simlikka tuproq orqali o’tadi 

va inson mehnati, bilimi bilan to’liq amalga oshiriladi. Qishloq xo’jaligi ekinlaridan  yuqori  va  

sifatli  hosil olish uchun  asosan doimiy  suv  va oziq moddalar bilan  butun  vegetatsiya  

davrida ta’minlab turish  lozim. Bizning sharoitimizda bedani  suv  va oziq moddalar  bilan 

ta’minlashga to’g’ri keladi [10.11.12]. Ma’lumki, Buxoro  viloyati eng kam  yog’in yog’adigan 

hudud va bu rayonlashtirishda  arid  mintaqaga  kiradi. Yog’ingarchilikga nisbatan bug’lanish 

ancha yuqori. Natijada qishloq xo’jalik ekinlarini sug’orishga to’g’ri keladi. Qishloq xo’jalik 

ekinlarining  hosildorligi va rivojlanishi tuproqning sug’orishdan oldingi namligini 

chegaralangan  dala  nam  sig’imini  belgilangan foizda saqlashiga bog’liq. Agar chegaralangan 

dala nam sig’imi belgilangan darajada ushlansa ekinlaridan yuqori hosil olinadi[13.14]. 

Ekinlarning  bir  me’yorda rivojlanishini  ta’minlaydi. Suv resurslari tabiatning asosiy 

komponenti  hisoblanib, inson  va o’simlik  dunyosi uchun  ulkan ahamiyat  kasb  etadi. 

Aholining  va ishlab  chiqarishning ko’payishi  bilan   suvga bo’lgan  ehtiyoj yanada 

ko’payaveradi.  Toza  suvdan  qishloq xo’jalik ekinlarini  sug’orishda hamda aholi ehtiyojlari 

uchun iste’mol  qilish  orqali foydalanilmoqda. Ishlatilgan suvlar oxir oqibatida tashlamalarga 

va ko’llarga chiqarib tashlanadi. Inson tomonidan toza  suvdan  samarasiz foydalanish   

natijasida Amudaryo va Sirdaryolarning suv manbalari Orol dengizigacha yetib bora olmagan. 

Shuning oqibatida Orol  dengizining ahvoli bugungi kunda achinarli holatda. Bizning 

oldimizga qo’yilgan ulkan vazifa va maqsad bu Buxoro shahridan  chiqayotgan oqova 

suvlaridan qishloq  xo’jaligi ekinlarini sug’orish va suv manbalaridan oqilona, samarali  

foydalanishdir. Bunda qishloq  xo’jalik ekinidan, bedani sug’orish rejimi ishlab chiqildi. Ilmiy 

izlanishlarga muvofiq beda ekini Buxoro tumanidagi “Zarmanoq” MFY siga qarashli 2 ta 

variant uchun 288 m2dan tajriba olib borish uchun yer maydonchasi tanlanib olindi. Tajriba 

maydoni, tuproq  tarkibi va oqova suvlarning tarkiblari  to’liq o’rganilib chiqildi. Tajriba 

o’tkazish usuli bo’yicha 2 variant tuproq namligi ChDNSga nisbatan 70 va 80 % hisobida  

bo’lganida 1- variant bedani qova suv bilan  sug’orish, 2-variant bedani o’g’itlab oqova suvlar 

bilan  sug’orish. Tuproq oldi namligi ChDNS ga nisbatan 60 % bo’lganida Buxoro hududining 

tuproq  sharoitlariga mutlaqo to’g’ri kelmaydi. Bu sharoitda o’simlik o’sib unmaydi [12.13]. 

Beda yer unumdorligini oshirish va chorva ozuqa bazasini yaratishda asosiy ekinlardan  biri  

hisoblanadi. Uch yil davomida bir gektar maydonda 600–900 kg sof azot to‘playdi, tuproq 

donadorligini tiklab, suv-fizik xossalarini yaxshilaydi, erishi qiyin bo‘lgan fosforli birikmalarni 

parchalab, ularni keyingi ekinlar o‘zlashtirishi uchun tayyorlab beradi, tuproqni turli kasallik 

tarqatuvchi infeksiya unsurlari (zamburug‘, bakteriya, virus)dan tozalaydi. Beda (ko‘k massa, 

pichan) bilan boqilgan chorva mollarining mahsuldorligi, go‘shti va sutining sifati oshadi. 

Bahorgi beda ekish uchun yer kuzda kamida 15–20 sm chuqurlikda yumshatiladi. “lemkent 

yevropal-7” osma tirkamasi yordamida 30–40 sm chuqurlikda shudgor qilinadi. BZDT – 1 

texnikasida mola – borona qilinadi. Yumshatish oldidan yerning holatiga qarab, 2020 yilda 

o‘g‘itlash me’yori beda delyankalariga azotni 34 % ligidan ammiak selitra 1 ga  maydonga 294 

kg,   fosforni 20 % ligidan P150 (superfosfat) 1 ga maydonga 834 kg sof holda hamda kaliyli 60 

% ligidan K75 - 125 kg o‘g‘it berildi.  Qor-yomg‘ir suvlari bilan to‘yingan yer fevralning oxiri–

mart oyining boshlarida yengil chopiq qilinadi. Kesaklar maydalanib, mayin tuproq olinadi. 

Beda kuzgi muddatda ekilganda yer ekinlar qoldig‘idan tozalanib, mayin tuproq olish 

maqsadida sug‘oriladi. Qolgan tadbirlar yuqorida ko‘rsatilgan tartibda amalga oshiriladi. Beda 

asosan ikki muddatda – erta bahorda (fevralning oxiri martning boshi) va kuzda (avgustning 

oxiri va sentyabrning boshi) ekiladi. Buxoro viloyatining 86 % tuproqlari  turli  darajada 

sho‘rlanganligini inobatga olib,  beda ekinining “Toshkent – 3192” navini  yetishtirish  tavsiya 

etiladi. O‘g‘itlarning  umumiy me’yoridan, ekinlarni  ekish oldidan fosfor va kaliy  me’yorining 

yarmi  va  azotning  to‘liq normasi kiritilgan.  O’g’itsiz oqova suvi bilan sug’orish variantida 

oqova suvlarining tarkibidagi minerallar hisobga olingan.  (1-jadval) 

1-jadval 

Mavsum davomida oqova suvlarining tarkibidagi fosfor va azot o’g’itlari  to’g’risida 

ma’lumot. 

ko’rsatkich yil 

fosfor 

2020 

5,28 7,28 7,25 7,33 7,32 7,36 5,39 4,13 0,00005134 

ammoniy tuzlar 

azoti 
6,3 24,5 26,6 26,8 18,5 25,1 4,5 5,4 

0,0001377 

nitritlar 

0,02

8 

0,03

2 

0,03

9 

0,03

8 

0,04

3 

0,04

9 
0,015 0,016 

0,00000026 

nitratlar 3,28 4,28 5,25 5,3 5,32 5,36 4,9 4,13 0,00003782 

Sug’orish me’yorini hajm massasi bo’yicha  hisoblanishi, sug’orish  me’yorlarini  aniqlashni 

A.N.Kostyakovlarning formulalariga asoslanib quyidagicha hisoblandi. 

M= E-(µ⸳P+ΔW±Wcc)  m3/ga; 

 
 

Bunda,  М - мавсумий суғориш меъёри,  м3/га,   Е-  умумий сув истеъмоли, м3/га;   Р - 

атмосфера ёғини, мм; ΔW - тупроқ намлигидан фойдаланиш, м3/га; ± Wсс - аэрация 

зонаси ва сизот сувлари орасидаги намлик алмашинуви, м3/га;µ - атмосфера ёғинидан 

фойдаланиш коэффициенти (0,3-0,6);K – usulga muvofiq, bug’lanish uchun  suv sarfini 

hisobga olgan holda, sug’orish  paytida umumiy normasining 10 % miqdorida  qo’shilgan. [2]. 

Bedani sug’orish  muddatlari  me’yori, sug’orishdan oldingi namligi, sug’orishlar  soni, sxemasi 

va umumiy sug’orish me’yori birinchi 2-jadvalda keltirilgan.  

Keltirilgan 2-jadvaldan ko’rinib turibdiki, bedani 2020 yilda sug’orish  rejimini namligi 

ChDNSga nisbatan  70% bo’lganda variantida umumiy  sug’orish me’yori 4536 m3/ga, 

sug’orish sxemasi 3-2-2  va o’rtacha  sug’orish  me’yori, 648 m3/gani tashkil  qilgan. Sug’orish  

rejimini namligi ChDNSga nisbatan 80% bo’lgan variantda: sug’orish, umumiy sug’orish 

me’yori 4173 m3/ga, sug’orish  sxemasi 4-3-2  va  o’rtacha  sug’orish me’yori 464  m3/ga 

tashkil etdi. Yetishtirilgan  qishloq xo’jalik  ekini (beda) chorva mollari va parrandachilik 

uchun ozuqa  yetishtirishga mo’ljallangan. Shuni  ham  aytib o’tish  lozimki, shahar oqova  

suvlaridan  qishloq  xo’jalik  ekinlarini yetishtirishda foydalanish faqatgina  parranda va  

chorva mollarini  oziqlantirish uchun mo’ljallangan. Qishloq  xo’jalik  ekinlaridan  yuqori  va  

sifatli  hosil olishda sug’orish hamda oziqlantirish muhim  rol o’ynaydi. Ekinlardan yuqori 

hosil olishda, asosan o’simlikning o’sib rivojlanishida o’simliklarga suv bilan ozuqani 

me’yorida berish lozim bo’ladi. Chorvachilikga mo’ljallangan qishloq xo’jalik ekinlarining  

sug’orishga moyilligi ko’proq bo’ladi. Bedaning o’sib rivojlanishi va yuqori  hosil berishi  

uchun, sug’orish rejimi, ozuqa rejimi, tuproq – iqlim  sharoitlari ta’sir  qilishi aniqlandi. 

Bedaning o’rim soni variantlarga ta’sir qilmaydi. Birinchi yilda ikkala variantda 3ta o’rim 

olingan. 2-jadvalda keltirilgan natijalardan ko’rinib  turibdiki, hosildorlik 2020 yil beda ekini 

quruq holda  birinchi turg’un  yilida suv  rejimi tuproq namligi ChDNS ga nisbatan 70% 

bo’lganida oziqlantirishsiz variantida 54 s/ga, oziqlantirilgan variantda 61 s/ga, sug’orish  oldi 

namlik ChDNSga nisbatan 80 % hisobida 95-101 s/gani  tashkil  etdi. 

2-jadval 

Bedaning  yillar,  variantlar, takrorlanishlar  bo’yicha hosildorligi. (s/ga) 

Variantlar Yillar Takrorlanishlar O’rtach

a, s/ga 1 2 3 4 

ChDNS ga nisbatan 70% tartibda 

(nazorat) Bedani  o‘g‘itlab 

oqova suv bilan sug‘orish 
2020 63 60 58 64 61 

Bedani oqova suv bilan 

sug‘orish 
2020 49 55 52 56 54 

ChDNS ga nisbatan 80% tartibda 

(nazorat) Bedani  o‘g‘itlab 

oqova suv bilan sug‘orish 
2020 100 103 105 107 101 

Bedani oqova suv bilan 

sug‘orish 
2020 93 97 94 97 95 

 

Hosildorlikdan ko’rinib turibdiki o’g’it kiritilib oqova suvi bilan yetishtirilgan  ekinlar ham 

o’g’it kiritilmay oqova suvi bilan sug’orilgan ekinlarning hoslidorligi o’rtasida katta farq yo’q. 

Demak mavsum davomida berilgan oqova suvining tarkibidagi o’g’it me’yorlari ekinni o’sib 

rivojlanishi uchun yetarli. 

Xulosa: Tadqiqotlar natijasi shuni ko’rsatdiki 2020 yili beda ekinini yetishtirishda mavsum 

davomida 4536; 4173 m3/ga oqova suvidan sug’orishda foydalanib  54 s/gadan 101 s/gacha  

hosil olishga erishildi. Eng asosiysi oqova suvlar bilan to’g’ridan to’g’ri sug’orilganda 

qo’shimcha o’g’it me’yori berilishi shartmas. Sababi oqova suvlarimizning tarkibida o’simlik 

unib chiqishi uchun barcha elementlar mavjud. 

